
Á Á citrastabakaḥ dvāviṃśaḥ Á Á
kamalāyatanāṃ cittē kalayē yatpadāmbujam Á
ciraṃ vibudhasanmauḻi citrastabaka bhūṣitam Á Á 22.1 Á Á
vēdāni sarvaśāstrāṇi vibhāvya bhavatīṃ ramē Á
dāsyaṃ yasyāstavōpaiti dēvi sā’pi sarasvatī Á Á 22.2 Á Á
kamalē dēvadēvasya mahiṣi tvaṃ stutakramē Á
vimalē dēvi dēhyasya mahitatvaṃ natasya mē Á Á 22.3 Á Á
pāhi dēvi kalaśōdadhēssutē

dēhi pāpavilayaṃ dayānidhē Á
śēṣaśāyidayitē tamōmuṣaṃ

śēmuṣīṃ kalaya naḥ suśōbhanām Á Á 22.4 Á Á
saṃśritānavitumāsthayā dayā

sāriṇīha digadhīśasēvitā Á
svapriyasya kalayantyuraḥ padaṃ

sampadaṃ diśatu sā haripriyā Á Á 22.5 Á Á
śrīraśēṣajagadārtihāriṇī

śēṣaśailataṭaśēkharāyitā Á
rājasē janani rakṣaṇāya naḥ

sāgarēndratanayē sadātanī Á Á 22.6 Á Á



śrīlakṣmīsahasram citrastabakaḥ dvāviṃśaḥ

harēḥ priyē bhagavatī hṛtasaṃśritasādhvasā Á
anvahaṃ kriyamāṇānāmaṃhasāṃ saṃhatīrayāt Á Á 22.7 Á Á
pāyānmāmurasāvitaśriyamumārādhyāṃ prapadyētamāṃ

kā vā na sthiramaśnutē śamadhanō’pyālōkitō jātucit Á
vēdāntairvinutāṅghrayē na kimuta śrēyōnatiṃ tanvatāṃ

sēvāmō racayāmi mānasa sadā bhaktyāvahāvādaram Á Á 22.8 Á Á
kālīnānana nālīkā rādhitā hi hitādhirā Á
māyāsāmamasāyāmā kāpi dīprapradīpikā Á Á 22.9 Á Á
sā rayādarihākhyā’sau saukhyāhāri dayārasā Á
mēya kāya dharā mātā tāmārādhaya kāya mē Á Á 22.10 Á Á
kāritābhimatā cittā vāsē hāritamā ramā Á
māramātarihāsēvāttā cittāmabhitārikā Á Á 22.11 Á Á
kāpimā sarasā sā trābhilāpākaranāmakā Á
kāyināriharāsēvyāgrya nāvāstutivācayā Á Á 22.12 Á Á
yāca vāti stuvānāgrya vyāsērāharināyikā Á
kāmanārakapālābhi trāsāsāra samāpikā Á Á 22.13 Á Á
acchabhāvā phaṇiśayē jagannāthē jhaṣāṅkadā Á
ārūḍhāghakhalāpīḍō ccāṭaṛddhiṃ hi sauti sā Á Á 22.14 Á Á
dārḍhyadā mama hēdēhē sātrāsālalamē’nti mē Á
khēdikhē’hahayānēyā tārkṣyētādyadyatāmitā Á Á 22.15 Á Á
mayi tē padabhaktē’smin prasīda kamalē hitē Á
tējasā daha śaktē’dya kṣipramudyadaghaṃ mama Á Á 22.16 Á Á

bhajēmahi harēḥ kāntāṃ kāruṇyarasapūritām Á
bhavāmayaharāṃ kāmaṃ kārpaṇya trāsahāriṇīm Á Á 22.17 Á Á
māvatādatra paramā mārapasvākṣikālimā Á
mālikābhissamētāmā mātā mē vidhutāvamā Á Á 22.18 Á Á
kṣamāsamāgamā’bhīmā rāmāṇāmādimā’samā Á
kṣamā kṣēmā ramārāmā pramāsīmāsumātimā Á Á 22.19 Á Á
dayāsārāsāhitāsā yāśu bhāmatipālitā Á
sābhākārā bhāva pāhi rāmarāmā vibhāti sā Á Á 22.20 Á Á
samudrajōnnatān kuryāt sā naḥ saṃsāratārikā Á
samudrajōnvitān krauryāt punastrāsānvitārikā Á Á 22.21 Á Á
indirā bhāsurā padma mandirāpa dharāpahā Á
hāparādhaharā dṛṣṭyā sāparābhāsurādṛtā Á Á 22.22 Á Á
kākānanadē dēvi vipāpāhaha bhūbhū -

rārādadarārā mamanānāmamahēhē Á
yāyāmamakhēkhēdada nānāghaghanānā

tvaṃ tvaṃ gagadādāvavanīnītatamāmā Á Á 22.23 Á Á
māramātā hi bhātyugra ravimāhita bhāgramā Á
mānitā vidhibhītānāṃ hṛtadurgatyuruśramā Á Á 22.24 Á Á
pāmarājñānatarikā cchāyāyāsaṃmatātulā Á
tāpanōdanahāsaikā ramānatasurā’vatāt Á Á 22.25 Á Á
pāpasaṃhārikā rātu manōjñānanasaṃmatā Á
jñānapāmādayājñātā cchāmāyāpāparādarā Á Á 22.26 Á Á

ramāsadādāsamāra mānadānanadānamā Á
sadāśayāyāśadāsa dānayāgagayānadā Á Á 22.27 Á Á
samarthayasva sakala kṣitisthitivinirmitim Á
mumukṣudyudrururumutsamudraduhitaḥ svayam Á Á 22.28 Á Á
pārāvārājjātā mātā

pāyātpāyāttrāsāddāsān Á
sārākārājāsyākhyātā

sārākārā nāgādryāptā Á Á 22.29 Á Á
ramē rāmē murārātēḥ māramātaratītarē Á
tataṃ timiramētattu matitō’titarāmi tē Á Á 22.30 Á Á
kālē kilālaukikaika kōlakālālakē lala Á
kalikā kāla kallōlā kulalōkālilālikā Á Á 22.31 Á Á
rarōrarērararurō rurūrurururōrarē Á
rērērārērārararē rarērāririrārirā Á Á 22.32 Á Á
māmā mamā mamē māmā māmū māmē mamā mamē Á
māmā mēmi mimē māma mamō māmā mamā mimām Á Á 22.33 Á Á
māmāna māmāna māmā māna māna namā namā Á
namā namā māna māna māna māna namā namā Á Á 22.34 Á Á
māyā māyā māyā māyā māyā māyā māyā māyā Á
māyā māyā māyā māyā māyā māyā māyā māyā Á Á 22.35 Á Á
māsārakṣāparasyā vanagagaganava -

tyāghuṇasvāśahēmā

māhēśasvāsthya nākādi padadadapadi -
tyē dhayantīhatāmā Á

mātāhantīti sūtēracita tatacira -
sthānukūlyāvanāmā

mānāvalyā prakṛṣṭaṃ paramamamarapa -
prītirakṣārasā mā Á Á 22.36 Á Á

vaktrāvēkṣita karmakukṣitibhujāṃ nōsarvadāyaddṛśāṃ
patyaṅkasthitimatra vindati bhayaṃ sāhartumṛjvarthinām Á

bhikṣāṭasvamalātmadurgatiharājasraṃ matā naḥ parā
rājīvāvasathā parādhibhidurā śāntātmanāṃ bhāsurā Á Á 22.37 Á Á

ārtaṃ vēdayamīḍyasāramahima
śrīvatsagaukaḥ spṛśa

trētāṅkasthiramāntanu tvamamalā -
ptātaṅgiriṃ vīndrapā Á

yatrāṭānalasapratāpa macala -
ddāsē harīndussthalē

vandyāryavrajakalpaka kramatayā
jñānapradānā’si naḥ Á Á 22.38 Á Á

vēṣaṅkalivikaṭāśubhaharamāryatrāṇadaṃ vṛṣādrau tvam Á
śrīrayasē karuṇārasa pālitalōkā harasyajasramakam Á Á 22.39 Á Á
jayati sā jaladhīśvarakanyakā

bhavabhayāturamādṛśapālinī Á
vikasitā ramaṇasya kṛpāvatō

manasi pālayatō vyasanānnatam Á Á 22.40 Á Á

kāyabhāsā caladviśvamutkalpikā
dēvatā yā sphuratyādṛtā pāvanī Á

lōkamātā mama trasyataḥ pāpatō
jñānamāpādayatvavyayā nāthitam Á Á 22.41 Á Á

viditā nigamē viṣamēṣutanau
rasikē niratā vṛṣabhādrivibhau Á

mama dāsyavatō vimalā’vasathē
kṛpayā duritaṃ sahasē kamalē Á Á 22.42 Á Á

samastasēvyā sadarikṣayādikṛt
lasadvilāsā vibhavapradā mama Á

raviprabhā tvaṃ vṛṣarakṣikē sphura -
stutakramē dēvi jagaddhitā bhuvi Á Á 22.43 Á Á

nāśitā pattinā nākasadmādinā
nādinētrā’dhunā nādhinīṃ viṣṇunā Á

nāpacārādinā nāmayāt sajjanān
āvituṃ māṃ vinā nāśrayānyāghanā Á Á 22.44 Á Á

bhaktajihvāsudhā nityamiṣṭakriyā
kārikā kārikā kārikā kārikā Á

sāśubhā yāsi mē tvaṃ samṛddhiṃ ramē
nāmayā nāmayā nāmayā nāmayā Á Á 22.45 Á Á

gṛhāṇi nastvaṃ paramē ramē ramē
hyapākṛtāpāvadhikādhikādhikā Á

jaḍā api tvannayanāyanāyanāt
ahō nṛkarṇōtsavadāvadāvadāḥ Á Á 22.46 Á Á

sā mā mā pātu dayayā śayadā bhāsvarālakā Á
dāsāvanī varamahā bhāvitā nāradādinā Á Á 22.47 Á Á
kṣēmātāpāptidahā yā kamalā bhāsurālōkā Á
sāsāvānītarasā hā bhuvi lūnāpadātānā Á Á 22.48 Á Á
ādityairarcyētāgryābhā dhīmajjīvastāvahlādā Á
sā lakṣmīḥ svaśrīdā klēśaglāyadyātustōmāvāsā Á Á 22.49 Á Á
māsa vāsarasārāvavarā sārasavāsamā Á
māsavāsarasārāva varāsārasa vā’samā Á Á 22.50 Á Á
padmē vāsō’pyahaha sumanaḥ kōmalaṃ klāntikṛttē

padmēvāsō’pyatimṛdutanōḥ sāhasēnēti siddhē Á
āyāsi tvaṃ na kathamadhunā citrakūṭāśmacārāt

āyāsitvaṃ tadiha kṛpayā sahyatāṃ sāhasaṃ mē Á Á 22.51 Á Á
niyataṃ namāṃsi vidadhīmahi tē

nigama pratīpa manasā mahitē Á
jagadamba jambharipuṇā mahitē

munayō japanti tava nāma hi tē Á Á 22.52 Á Á
bhayānakamalālayannatibhayēna jihvāmimāṃ

stavairna kamalālayaṃ hutabhuguṣṇayā tṛṣṇayā Á
bhajēya kamalālayaṃ tvahamitaḥ paraṃ tanmahaḥ

dhutādhi kamalālayaṃ nahi bhajanti yatsaṃśritāḥ Á Á 22.53 Á Á
hayarūpadharō ya āsamastē

śritalōkaḥ kalayā’munā samastē Á
juṣatē dhiṣaṇāvikāsamastē

duritē dēvi bhavad dṛśā samastē Á Á 22.54 Á Á

janani taḍitprabhavapuṣē
prabhavapuṣē saṃpadāṃ namastubhyam Á

vaśita vṛṣācalavibhavē
calavibhavē mā sma māṃ pravartayathāḥ Á Á 22.55 Á Á

hṛtasukhavārijanilayaṃ
vārijanilayaṃ ramābhidhaṃ jyōtiḥ Á

hṛdaya sadā nama mahitaṃ
namamahitaṃ taditarēṣu patanaṃ tē Á Á 22.56 Á Á

prapadana bhāratyāgō bhāratyāgōnmukhasya mē sōḍhvā Á
kamalē rakṣasi kalitō rakṣasi kalitōgra duṣkṛtē’bhayadā Á Á 22.57 Á Á
kṛtahiṃsāraṃ bhāntaṃ sārambhāntaṃ ramē tavāpāṅgam Á
arthita rakṣōpāyē rakṣōpāyē paṭō nidhēhi mayi Á Á 22.58 Á Á
janamanukampāramyā kaṃ pāramyādramē na mōdayasi Á
kṛtahitayācitrāṇā yā citrāṇāṃ nidhistvamakhilānām Á Á 22.59 Á Á
Á Á iti śrīmadvēṅkaṭādhvariviracitē śrīlakṣmīsahasrē citra stabakaḥ

dvāviṃśaḥ Á Á

